
…Пас забони мањрамї худ дигар аст,
Њамдилї аз њамзабонї бењтар аст.

Љалолиддини Балхї РАНГОРАНГ

Байни Донишгоњи технологии Тољикистон ва Маркази таълимии касбї-техникии ноњияи Чиндуи Чин шартномаи њамкорї ба имзо расид.

(Аз рубоиёти Мавлоно Љалолиддини Балхї)(Аз рубоиёти Мавлоно Љалолиддини Балхї)

Эй дўст, ба дўстї ќаринем туро

Зарурати фаъолияти равоншинос 
дар муассисањои таълимї айни муд
дао ва талаби замон аст. Тавре равон
шинос Марям Нарзуллоева гуф
тааст: «Дар њар як давраи синну сол 
таѓйироти муњимми љисмонию пси
хологї ба вуљуд меояд, ки он аз воли-
дон, омўзгорон ва атрофиён муносибат 
ва донистани донишњои махсуси анато-
мию физиологї ва психологиро талаб 
мекунад».

Мањз ба ин хотир, равоншинос 
аз њисоби мутахассисони ихтисос-
манд бояд интихоб ва ё таъйин кар-
да шаванд. Равоншиноси мактаб дар 
таълимгоњ ба њалли мушкилоти хо-
нандагону омўзгорон ва падару мода-
рон ёрї мекунад. Њар мушкиле, ки дар 
рафтору гуфтори ин ашхос љой дорад 
(ё мушкилоти дуљониба), бояд мавриди 
таваљљуњи равоншиноси мактаб ќарор 
гирад. Вобаста ба ин, мутахассисони 
соња як ќатор вазифањои равоншино-
си мактабро дар сарчашмањо нишон 
додаанд. Яъне, самтњое њастанд, ки 
равоншиноси мактаб бояд бо онњо ба 
дурустї шинос бошад, на сатњї. Авва-
лин кор муайян кардани мушкилот аст, 
ки равоншинос метавонад тавассути 
мушоњида, суњбатњои алоњида ва тест 
онро дарк ва ошкор кунад. Масалан, 
мушкил тарс аст ё вазъи зиндагї, муно-
сибати нафарест ё стресс аз касеву чизе. 
Дуюм, равоншиноси мактаб метавонад 
бо чунин хонанда суњбати инфиродї 
кунад, мушкилоти ўро аз забони ху-
даш шунавад ва дар робита ба ў, инчу-
нин, ба омўзгорон ва падару модарон 
маслињатњои муфид дињад. Равонши-
носи мактаб барои њалли њар мушкил 
метавонад тадбирњо андешад, маса-
лан, тавассути барномањои махсуси 
таълимї, љалбу њамкории асабшинос 
ва онњое, ки дар њалли њар мушкилї ма-
лакаи хос доранд. Он чи ки бањри пеш-
гирии сар задани мушкилоти равонии 
хонандагон таъсир мерасонад, баргу-
зории чорабинињои гуногуни таъли-
миву тарбиявї мебошад. Дар ин сурат, 
хонандагон бо њам фаъолият карда, аз 
натиљаи корашон ќаноатманд меша-
ванд. Омили дигаре, ки метавонад дар 
пешгирии чунин њолатњо ва њалли муш-
килоти равонии хонандагон мусоидат 
намояд, ба њамоњангии кори омўзгорон 
бо равоншиносону љомеашиносон рабт 
дорад. Аз навиштањои М. Нарзуллоева 
бармеояд, ки равоншинос бо маќсади 
омўхтан ва муайян кардани хонанда-
гоне, ки ба маслињат, дастгирї ва ку-
маки ў эњтиёљот доранд, бо маъмури-
яти мактаб, омўзгорон, ташкилотњои 
љамъиятї ва волидон њамкорї менамо-
яд. 

Дар љумњурї аз љониби Вазорати 
маориф ва илм воњиди кори равонши-
нос муќаррар шудааст. Дар мактабњои 
олии омўзгорї њам дар ин самт мута-
хассисон омода мегарданд, аммо дар 
ин замина мушкилот вуљуд дорад: 
Якум, дар муассисањои таълимї акса
ран вазифаи равоншинос ба њайси сар
борї ба ягон омўзгор вобаста карда 
шуда, тамоми вазифањои ин воњиди 
корї сарфи назар мегарданд. (Дар ин 
љо мудирони шуъбањои маориф ва ди-
ректорони муассисањои таълимї бояд 

масъулиятро љиддї эњсос намоянд). 
Дуюм, иддае аз мутахассисоне, ки ба 
мактаб меоянд, бо донишњои ихтисосї 
чандон мусаллањ нестанд. Илова бар 
ин, маоши равоншинос барои пеш-
бурди рўзгорашон кифоя намекунад, 
аз ин рў, тарки фаъолият мекунанд, 
ки боиси норасоии мутахассисон дар 
муассисањои таълимї мегарданд. 

Як сабаби дигари суст будани фаъ
олияти равоншиноси мактаб мављуд 
набудани шароити мусоид аст. Дар 
моддаи 24 (банди11)-и Ќонуни ЉТ 
«Дар бораи маориф» омадааст: «Дар 
муассисањои таълимї бо маќсади таш-
кили раванди таълиму тарбия нуќтањои 
хизматрасонии равоншиносї ва тиб-
бию педагогї фаъолият карда метаво-
нанд».

Аммо ин талабот аз љониби на њамаи 
муассисањои таълимї ба пуррагї ба на-
зар гирифта мешавад. Шароити созгор 
равоншиноси мактабро водор мекунад, 
ки бо њар нафари мушкилдошта дар 
њуљраи алоњида њамсуњбат шавад ва 
кўдакону наврасонро мувофиќи шавќу 
раѓбат ва истеъдод ба варзиш, њунар, 
илм ва дигар равона созад. Дар баро-
бари ин, омўзгороне, ки дар муассисаи 
таълимї фаъолият мекунанд, бояд аз 
донишњои педагогиву психологї бо-
хабар бошанд. Мутаассифона, солњои 
охир нигаронї аз ин љињат зиёд аст. 
Роњбарони муассисањои таълимї ва 
собиќадорони соња шикоят мекунанд, 
ки мутахассисони љавон аксаран аз 
надоштани донишњои ќавї тарки 
кор мекунанд, омўзгорони љавон бо-
шанд, сабабро ба дастгирї наёфтан аз 
љониби насли калонсол рабт медињанд. 
Аз љониби дигар, зарурат дар тањияи 
барномањои махсуси таълимї, таъли-
фу тањияи дастурњои методї, ташкили 
курсњои кўтоњмуддати самаранок ба-
рои фаъолияти судманди равоншино-
си мактаб муфид мебошад. Дар суњбат 
равоншинос Марям Давлатова гуфта 
буд: «Шояд гирди миз мутахассисон-
ро даъват кардан бењтар бошад. Дар 
ин сурат, мо андешањои худро рў ба рў 
нишаста мегўем ва стратегияи кор бо 
равоншиносон, тарбияву нигањдории 
равоншиносон аќаллан дар соњаи ма-
орифро матрањ мекунем ва ба ягон 
хулоса меоем. Ногуфта намонад, ки 
равоншиносон имрўз дар њамаи соњањо 
заруранд».

Фаъолияти бонизом ва самараноки 
равоншиноси мактаб насли наврас ва 
љавонро дар руњияи худшиносї, њифзи 
арзишњои миллї ва риояи ахлоќи 
њамида тарбия мекунад. Азбаски муш-
килоти равонии љомеа торафт зиёд ва 
даќиќан, кор бо падару модарон ва хо-
нандагон душвортар шудааст, роњњои 
нав ва таъсиргузореро аз таљрибаи ни-
ёгон ва дар алоќамандї бо донишњои 
муосири психологї истифода бурдан 
лозим меояд. 

Замони љањонишавї моро водор 
мекунад, ки дар заминаи илми педаго-
гика ва психология шаклњои дурусту 
самараовари муносибат ва фаъолият
ро бо хонандагон, падару модарон, 
њамкасбон ва љомеа интихоб кунем. 

Саидаи ФАЗЛ,
«Омўзгор»

Дар асри технология ва иттило­
от иддае аз одамон дучори мушкилоти 
равонї гаштаанд. Ин њолат заруратеро 
ба миён овард, ки ба њолатњои руњиву ра­
вонии кўдакону наврасон дар муассисањои 
таълимї диќќати бештар зоњир карда 
шавад. Дар ин самт, мехоњем наќши ра­
воншиноси мактабро дар бартараф наму­
дани мушкилоти равонии кўдакону навра­
сон мавриди тањлилу арзёбї ќарор дињем.

    МАСЪУЛИЯТМАСЪУЛИЯТ

Таваљљуњи љиддї ба фаъолияти Таваљљуњи љиддї ба фаъолияти 
равоншиноси мактабравоншиноси мактаб

Дар ноњия нуњ макта-
би тољикї вуљуд дорад. 
Омўзгороне, ки дар ин љо ба 
шогирдони мактаб таъли-
му тарбия медињанд, асосан, 
дар донишгоњњои Душанбе, 
Хуљанд, Самарќанд ва Тош-
канд тањсил кардаанд. Омўз
гори фанни математика 
Љавлон Дењќонов низ дар 
Донишкадаи давлатии омўз
гории Душанбе (њоло ДДОТ 
ба номи С. Айнї) тањсил кар-
дааст. Аввал омўзгор, сипас, 
мудири ќисми таълимии мак-
таб шуда кору фаъолият на-
мудааст. Њоло нафаќахўр.

Моњи августи соли љорї 

ба хонадони Љавлон 16 на-
фар њамкурс аз Тољикистону 
Ўзбекистон ташриф овар-
данд. Њамкурсон солњои 
1977-1982 дар Донишкадаи 
давлатии омўзгории ба но
ми Шевченко (њоло ДДОТ 
ба номи Садриддин Айнї) 
тањсил кардаанд. Онњо факул-
тети риёзиёти даргоњи таъли-
миро бо ихтисоси омўзгори 
математика-физика ба итмом 
расонида буданд.

Ташаббускори вохўрии 
њамкурсон Комил Њакимов аз 
ноњияи Бўстонлиќи вилояти 

Тошканд буд. Ногуфта намо-
над, Комил Њакимов беш аз 
дањ сол дар Донишгоњи дав-
латии Бохтар ба номи Носири 
Хусрав ба донишљўён таъли-
му тарбия додааст.

Ин вохўрии сеюми њам
курсон ба шумор меравад. 
Бори аввал, моњи августи 
соли 2023 дар Ѓелони ноњияи 
Шањрисабз, дар хонадони 
Нормурод Ќурбонов бар-
гузор гардида буд. Вохўрии 
дуюм, соли 2024 дар Варзи-
ки ноњияи Чуст, дар хона-
дони Абдумаљид Набиев ва 

Наљмиддин Зуфаров гузашта 
буд, ки дар он 12 нафар шир-
кат карданд.

– Ман 43 сол муќаддам ба-
рои гузаронидани тўйи хона-
доршавии Љавлон Дењќонов 
ба Ќазоќистон омада будам. 
Дарвоќеъ, мањалла ва мар-
кази ноњия куллан таѓйир 
ёфта, бењтару зеботар шуда-
аст. Бино, чойхона ва фурўш
гоњњои замонавї бинандаро 
мафтун менамояд, - бо хуш
њолї мегўяд Н. Ќурбонов.

Рўзи якум, мењмонон мар-
кази мањалла ва ноњияро тамо-
шо карданд. Рўзи дуюм баъди 
омадани њамаи њамкурсон дар 
сари дастархон суњбат орос
танд. Гулмурод Хидиров аз 
шањраки Гагарини ноњияи 
Мирзочўли вилояти Љиззах 
садри мањфил буд. Шарикдар-
сон – Карим Ќурбонназаров 
аз Норак, Муќим Ќаландаров 
аз Варзоб, Бобокалон Зо-
киров аз Шањринав аз кору 

бори хеш наќл намуданд. 
Аз даврони донишљўї, мав-
сими пахтачинї дар шањри 
Ќўрѓонтеппа (њоло шањри 
Бохтар) ёдовар шуданд. Таби-
ист, ки дар ёди њар як нафар аз 
он солњо хотироти аљиб боќї 
мондаанд.

Рўзи сеюм њамкурсон ба 
шањри Туркистон рафтанд ва 
ќабри мутасаввиф Хоља Ањ
мад Яссавиро зиёрат наму-
данд.

Мизбонон, мењмонон-дўс- 
тони дерин, њамкурсони дав
рони донишљўйиро то гузар
гоњи байналхалќии «Ялла
ма»-и Тошканд бурданд. 
Хайру хуш карда, шукри дав-
рон намуданд, ки сарварони 
мамлакатњоямон чунин ша
роитро фароњам овардаанд, 
ки ба осонї ба њамдигар ра-
сем.

Собир ЭРГАШЕВ, 
омўзгори собиќадор аз ноњияи 

Фориши вилояти Љиззах

Тайи чанд моњи охир ба идораи наш­
рияи «Омўзгор» маводу матолиби бе­
шуморе аз номи устодону омўзгорон 
ворид гардид, ки дар мавзуъњои гуно­
гун иншо шудаанд. Барои мо – корман­
дони њафтанома хушоянд он аст, ки 
таваљљуњи њаводорони нашрия, хусу­
сан, омўзгорон ба маќолањое, ки дар 
сањифањои он ба табъ мерасанд, рўз то 
рўз зиёд гардида, онњо фикру андеша ва 
пешнињодоти худро дар бораи масоили 
умдаи соњаи маориф изњор медоранд ва 
љињати боз њам бењтару пурмуњтаво 
гардидани навиштањои кормандон мас­
лињатњо ироа мекунанд. 

Бештари маќолањои ирсолгардида 
ба усулу шевањои судманду муассири 
ташкил ва баргузор намудани маш
ѓулиятњо, таљрибаи ибратбахши омўз
горону устодон бахшида шудаанд. Ба 
ин навиштањо маќолањои омўзгорони 
технологияи иттилоотии МТМУ 
№42-и ноњияи Мастчоњ Некрўз Акба-
ров – «Моњияти системаи њисоб дар 
технологияи раќамї», МТМУ №6-и 
ноњияи Исмоили Сомонї Шамшод 
Дилшодзода «Андешањои тарбиявї 
дар осори Саъдї», МТМУ №4-и шањри 
Њисор Зебунисои Муњаммадљонзода 
– «Наќшаи намунавии як соати тар
биявї дар мавзуи «Бињишт бо дўст на-
куст», муаллими калони Академияи 
идоракунии давлатии назди Президен-
ти Љумњурии Тољикистон Амоншо Па-
лавонов «Зарурат ва роњу воситањои 
фаъол намудани хонандагон дар ра-
ванди дарс», омўзгори МТМУ №35-и 
ноњияи Кўњистони Мастчоњ Рањматшо 
Рањматов «Омилњои рушди зењнї ва 
шавќу завќи хонандагон» ва чанди 
дигар дохил мешаванд. Бояд зикр 
кард, ки муаллифони номбурда аз 
њамкорони доимии нашрия ба шумор 
мераванд ва метавонанд аз таљрибаи 
андўхтаи худ ва сабку тарзњои гуногу-
ну шавќовар ва омўзандаашон матоли-
би пурмуњтаво иншо намоянд, ки ба-
рои омўзгорону устодон љолиб бошад. 
Ба ин омўзгорон барои њамкорияшон 
миннатдории самимї изњор менамоем. 

Омўзгорону устодони зањматкаши 
мо дар мавзуъњои мухталиф, аз љумла, 
фаъолияти пурбору самарабахши 
њамтоёни худ низ маводу маќолањои 
хонданї ва ибратомўз навишта, пањ
луњои љолиби кори эшонро инъикос 
намудаанд. Маќолањои Мирзосафар 
Шамсиддинов, Сарварбї Мирали-
ева ва Зариф Наимов – «Маориф-
парваре аз табори хирад», омўзгори 

собиќадор аз МТМУ №7-и ноњияи 
Ашт Муњаммадљон Халилов «Сад 
соли файзбор», мураббияи Маркази 
дастгирии оила ва кўдаки №2-и шањри 
Душанбе Мусаввара Мирљамолова 
«Тарбияи насли наврас дар мадди на-
зар», омўзгори МТМУ №26-и ноњияи 
Айнї Сомон Љумъаев «Иди маъри-
фат, хирад ва ояндасозии миллат», 
омўзгори собиќадор аз шањри Исфа-
ра Ќамбархон Низомї «Фотимахон 
меояд», корманди Донишкадаи энер-
гетикии Тољикистон Н.Азизов «Чаро 
омўзгор мавќеи худро дар љомеа 
гум кардааст», омўзгори МТМУ 
№67-и шањри Гулистон Райњона 
Њамзалимова «Рањкушои љумла инсон 
– аз алифбо то ба кайњон», докторанти 
Донишгоњи миллии Тољикистон Дав-
рон Мамадназарзода Ањмадљон «Ёде 
аз муаллимаи мењрубон», сармутахас-
сиси бахши назорат ва таъмини сифа-
ти тањсилоти Коллељи тиббии ноњияи 
Ёвон И. Шарифхонзода «Њавасмандии 
донишљўён дар муассисањои таълимии 
миёнаи касбї», ассистенти кафедраи 
љамъиятшиносии Коллељи информа-

тика ва техникаи компютерии шањри 
Душанбе Наврўз Каримов «Омўзгор-
поягузори маънавият ва фарњанг», 
директори Осорхонаи љумњуриявии 
таърихию кишваршиносии ба номи 
Абуабдуллоњ Рўдакии шањри Панља
кент Маќсуд Мизробзода «Рукни њас
тии миллї ва кафили суботи љомеа», 
докторанти кафедраи рустанипарва-
рии Донишгоњи аграрии Тољикистон 
ба номи Ш. Шоњтемур Иќболбї Муро-
дова «Маънавият ва рушди фарњанги 
љомеа» ва ѓайра бозгўйи зањматњои 
шабонарўзии омўзгорон мебошанд. 

Воќеан, чунин устодони фидоию 
соњибирода, талошманду пайваста дар 
љустуљў, ки дар тарбияи омўзгорони 
љавон сањми бориз мегузоранд, дар љо
меа зиёданд. Ва табиист, ки васфу сито
иши онњо муњим мебошад. Бояд хотир-
расон кард, ки дар хусуси зањматњои 
омўзгорону устодон дар њар як шу-
мораи нашрияи «Омўзгор» маќолаю 
лавњањои хотирмону пурмуњтаво ба 
табъ мерасанд. Дар ин радиф, дар як 
силсила навиштањо дар хусуси иќдо
моти ватандўстона ва љонибдорию 
њамовозї аз дастуру супоришњои Сар-

вари давлат, љавобан ба суханронињои 
Президенти кишвар, ба вижа, иљрои 
амалии нуктањои Паём сухан меравад. 
Муаллифон бо эњсосу дарки баланд 
таъкид мекунанд, ки дар фазои сулњу 
вањдат мардуми шарифи љумњурї бо 
хотири љамъ ва дили пур дар соњањои 
хољагии халќи кишвар ба мењнати 
ањлона машѓуланд. Матолиби ирсол-

намудаи узви Иттифоќи журналисто-
ни Тољикистон Љањонгир Мањкамов 
«Њамдиливу њаммаромї аз вањдат аст», 
омўзгори таърих ва њуќуќи МТМУ 
№22-и шањри Кўлоб Нигорбї Алиева 
«Њељ ганље бењтар аз истиќлол нест», 

доктори илмњои филологї Саъдї Ќо
сим «Тиргон – љашни фурўѓи хуршед 
ва пирўзї», омўзгори фанни таърихи 
МТМУ №46-и ноњияи Ёвон Най
сона Каримова «Бунёдгузори сулњи 
тољикон», директори Коллељи тиббии 
ноњияи Ёвон Р. Амирзода «Вањдати 
миллї – пояи сулњ», сармутахассиси 
шуъбаи ташкилї ва кор бо кадрњои 
Кумитаи иљроияи ЊХДТ дар ноњияи 
Сино Маќсудљон Гулов «Ба ќадри 
сулњу вањдат бирасем», магистран-
ти ДДХ ба номи академик Бобољон 
Ѓафуров М. Бобољонова «Экстре-
мизм ва намудњои он дар замони му-
осир», мудири кўдакистони «Боѓи 
Мурод»-и шањри Душанбе Ноз Оди-
наева «Истиќлол бунёди давлатдо-
рии миллист», мураббии кўдакистони 
«Наврўз» Гулбахт Ѓуломалиева «Па-
ёми умедбахш барои ояндаи давлату 
миллат», муаллимаи ДДХ ба номи 
академик Бобољон Ѓафуров Умеда 
Њусейнова «Тараннуми сулњ ва дўстї 
дар адабиёти тољик», декани факулте-
ти кори њамширагии Коллељи тиббии 
ноњияи Ёвон С. Абдуллоев «Вањдати 
миллї – рамзи бањамої ва иттињоди 

ягонагї», устоди ДДХ ба нмои акаде-
мик Б. Ѓафуров Шодмон Шањобиён 
«Таъмини амнияти кишвар – кафили 
рўзгори шоистаи мардум» ба гуфтаи 
фавќ мисол шуда метавонанд. 

Навиштањои омўзгори МТМУ 
№100-и ноњияи Шоњмансур Абдуса-
ломи Самеъзод ва узви ИЖТ Њасан 
Алимзода «Љавњари илми дониш-
манд» (бахшида ба 1150-солагии За-
кариёи Розї), омўзгори собиќадор 
Акаљон Ќаландаров «Ѓашён ва ѓа
шёнињо», инчунин, њикояњои хурди 
Сањоб Раљабалї «Сабаќе ба љойи узр» 
ва Осия Ѓаффорова «Маро наёфтанд», 
«Дарси ботаника», шеъргунаи омўзгор 
аз ноњияи Мир Сайид Алии Њамадонї 
Пиралї Ќурбонов низ љолибанд. 

Дар хатми навишта чанд андешаи 
худро перомуни номањои муалли-
фон баён карданї њастем. Аввалан ба 
њаљми навиштањо бояд эътибор дод. 
Баъзе маводу матолиб њаљман калон 
буда, хоси маљаллањои соњавиянд. Дар 
иддаи дигари навиштањо «беморї»-и 
куњна, яъне, кашолгапию умумигўйї 
љойгоњи асосї пайдо карда, хусу-
сан, дар маќолањое, ки ба фаъолияти 
омўзгорон бахшида шудаанд, бештар 
маълумоти тарљумаињолї сифати ин 
навиштањоро коста гардондааст.

Баъзе омўзгорон дар матолиби 
худ, ки методњои таълими ину он фан-
ро дар бар гирифтааст, то андозае аз 
таљрибаи худ ѓояи наверо пешнињод 
карданиянд, аммо мантиќи гуфтор, за-
бон ва њусни баёнашон заиф асту фик
рашон парешону муѓлаќ. Маќолањое, 
ки хусусияту тобиши илмї-назариявї 
доранд, низ аз ноќисию норасоињо орї 
нестанд. Дар навиштањои худ дар бо-
раи њаёт ва фаъолияти илмии олимон, 
донишмандон ва мутафаккирони та-
маддуни гузаштаи тољику форс бо ба-
ёни якранг ва далоили оморї мањдуд 
гардида, ѓояву њадафи асосии таъли-
мот ва аќоиди он олимону фозилонро 
муаллифон ба самъи хонанда расонда 
натавонистаанд.

Умедворем, ки омўзгорону усто
дон-њамкорони нашрия аз шањру на
воњии љумњурї минбаъд низ робитаи 
худро бо мо идома бахшида, матолибу 
маќолањои љаззоб, њадафрас ва дорои 
андешаю пешнињоди нобу тозаро ба 
нашрия ирсол менамоянд.

Мо интизори номањои шумоем.

Шодї РАЉАБЗОД, 
«Омўзгор»

Далерї зи њушёр будан бувад,
Диловар сазои ситудан бувад.

Абулќосими Фирдавсї РОБИТА

Дар Тољикистон «Парки табиии Зарафшон» таъсис дода мешавад.

    ГУЗАШТИ АЙЁМГУЗАШТИ АЙЁМ

    ФИШУРДАИ НОМАЊОИ ОМЎЗГОРОНФИШУРДАИ НОМАЊОИ ОМЎЗГОРОН

Тољиконе, ки дар 
ноњияи Пахтаарали 
Ќазоќистони Љанубї 
зиндагї мекунанд, бо 
амри таќдир аз кўњис­
тони Фориш муњољир 
шудаанд. Онњо барои 
обод намудани замин­
њои навкорам сањми 
муносиби худро гузош­
таанд.

Се рўзи фарањбахшСе рўзи фарањбахш

Ба сухан зинда шавад номи њамаБа сухан зинда шавад номи њама

Омўзгорї касби пуршара-
фу масъулиятманд мебошад. 
Оне, ки ин љодаро интихоб 
мекунад, дар љомеа њамеша 
љойгоњи шоиста дармеёбад. 
Омўзгорон тарбиятгари нас-
ли наврасу љавон буда, оян-
даи дурахшони кишвар аз 
фаъолияти бавусъати онњо 
вобаста аст. Дар љомеаи мо 
омўзгороне њастанд, ки бо 
фаъолияти хеш дар таъли-
му тарбияи насли наврас 
наќши муассир гузошта, 
њамвора талош менамоянд, 
ки муњассилин аз илмњои за-
мон ба таври амиќ бархўрдор 
гарданд. Корномаи ин гуна 
омўзгорон њамеша намунаи 
ибрат ва азхудгузаштанњост. 
Хиробон Кирликова аз 
ќабили њамин гуна омўзгорон 
аст, ки тамоми њастии хешро 
ба таълиму тарбия бахши-
да, дунёи рангини кўдаконро 
њамаљониба дарк мекунад. 
Мавсуф соли 1961 дар ноњияи 
Ёвон, дар оилаи омўзгор 
ба дунё омадааст ва муњити 
хонаводагї, ки њамбаста ба 
китобу маънавият буд, аз 
хурдї дар дили ў орзуи мисли 
падари хеш омўзгор шуданро 
бедор намуд. Аз ин љост, ки ў 
ба омўзишу мутолиа диќќати 
махсус медод ва бо роњнамоии 
падараш асарњои зиёдеро 
њанўз дар давраи мактабхонї 
љиддию њаматарафа мутолиа 
мекард. Мањз њамин ташак-
кули донишу љањонбинї ба ў 
имкон дод, ки зуд касби оян-
даашро интихоб намояд ва 
дар ин замина ба таври амиќ 
омода шавад. Њамин шавќу 
раѓбат ба пешаи омўзгорї 
ўро водор намуд, ки баъд аз 
хатми мактаб, соли 1978 ба 
факултети педагогика ва пси-
хологияи Донишгоњи давла-
тии омўзгории Тољикистон 
ба номи Садриддин Айнї 
дохил шавад. Баъди хатми 

ин боргоњи маърифат фаъ
олияташро ба њайси омўзгори 
синфњои ибтидої дар мактаби 
№4-и ноњияи Ёвон оѓоз бах-
шид. Сипас бо амри таќдир 
ба омўзгор Шарофиддин Тал
баков ба шавњар баромада, ба 
ноњияи Дарвоз кўч баст ва дар 
мактаби №2 17 сол њамчун 
омўзгор кор кард. Соли 1999 
ба ноњияи Рўдакї омада, дар 
мактаби раќами 14 омўзгори 
синфњои ибтидої таъйин ме-
шавад. Аз соли 2005 то соли 
2013 муовини директор оид ба 
таълим ва њоло чун омўзгори 
собиќадор ба таълиму тарбия 
машѓул мебошад. 

Муаллима Хиробон Кир-
ликова 43 сол боз дар соњаи 
маориф фаъолият дошта, як 
лањзаи њаёти худро бе мак-
таб тасаввур карда намета-
вонад. Воќеан, омўзгорї яке 
аз пешањои масъулиятноку 
душвор аст, вале агар онро 
дўст доред, њељ мушкилиро 
эњсос наменамоед. Муалли-
ма ин касбро дўст медорад ва 
њамеша дар фикри таълиму 
тарбия ва ба камол расонида-
ни насли созанда мебошад. Ў 
хуб медонад, ки зинаи авва-
ли тањсил давраи ташаккули 
шахсияти кўдакон мебошад, 
зеро мањз дар њамин давра 
хонандагон ба омўзиш шавќу 
раѓбат пайдо мекунанд, мењри 
мутолиа дар нињоди онњо бе-
дор мешавад. Бинобар ин, 
масъулияти омўзгорони синф
њои ибтидої бештар мебо-
шад ва кор бо њар як хонанда 
дар алоњидагї аз омўзгорон 
мањорату малакаи педагогиву 
психологиро таќозо мекунад. 
Мавсуф кўшиш менамояд, 
ки бо истифода аз воситањои 
аёнї ва методњои муосири 
таълим ба муњассилин хонда-
ну навиштанро биомўзонад ва 
вобаста ба синну сол ба онњо 
асарњои љолибу тарбияви-

ро барои мутолиа пешнињод 
кунад. Дар мактаби №14-и 
ноњияи Рўдакї аксари пада-
ру модарон кўшиш мекунанд, 
ки фарзандашон дар гурўњи 
муаллима тањсил намоянд, 
зеро, аз як тараф, таљрибаи 
зиёди педагогї, аз љониби ди-
гар, мањорату малакаи кор бо 
кўдакон ба ў имкон додааст, 
ки хонандагонро зуд ба дунёи 

рангини таълиму омўзиш во-
рид намояд. 

Ў зимни суњбат аз он изњори 
хушнудї намуд, ки бо дастги-
риву ѓамхорињои пайвастаи 
Пешвои миллат, муњтарам 
Эмомалї Рањмон имрўз дар 
муассисањои таълимї тамоми 
шароит барои омўзиш ва таъ
лиму тарбия фароњам оварда 
шудааст. Љойгоњи омўзгорон 
дар љомеа устувортар гарди-
даву имтиёзоти зиёде барои 
онњо пешбинї шудааст. Дар 
зимн, пайваста маоши онњо ба-
ланд мегардад ва таваљљуњ ба 
омўзиши фанњои бунёдї беш-
тар мешавад. 

– Ин њама имконот ва 
дастгирињо аз мо-омўзгорон, 
таќозо менамояд, ки фаъоли-
ятамонро таќвият бахшем ва 
њамвора талош намоем, ки аз 
зинањои аввали тањсил хонан-
дагон ба омўзиш шавќманд 
гарданд. Дар баробари ин, 
роњандозии озмунњои бонуфу-
зи «Фурўѓи субњи доної китоб 
аст», «Илм – фурўѓи маъри-
фат», «Тољикистон – Ватани 
азизи ман» ба рушди маъна-
вияти ањли љомеа, махсусан, 
муњассилин такони љиддї 
бахшиданд, ба дарёфти лаё
ќатмандону ихтироъкорон ва 
тарбияи шоистаи онњо мусои-
дат менамоянд. Дар заминаи 
озмунњои мазкур дар дарсњо 

кўшиш менамоям, ки вобаста 
ба синну сол китобњоро барои 
мутолиа пешнињод кунам, зеро 
офаридани муњити маънавї 
мањз бояд дар зинаи аввали 
тањсил ба вуљуд оварда шавад. 
Инчунин, дар соли 2026 бар-
гузории Озмуни љумњуриявии 
«Шоњномахонї» муњимтарин 
омили хештаншиносї ва ва
тандўстии хонандагон хоњад 
гашт. Шоњасари Њаким Фир
давсї «Шоњнома» бузургта-
рин њамосаи безаволи љањонї 
мебошад, ки омўзиши он дар 
замони муосир ањаммияти њу
виятхоњона дошта, дар њифзи 
арзишњои миллию давлатї та-
кони љиддї мебахшад, – зикр 
кард ў. 

Х. Кирликова њамеша 
бањри такмили донишаш ба 
омўзиш машѓул гардида, бар 
он андеша аст, ки омўзгор 
њамон рўзе, ки аз мутолиа 
дур шуд, дигар њамќадами за-
мон буда наметавонад. Аз ин 
љост, ки ба китобњои дарсї 
иктифо накарда, аз адабиёту 
сарчашмањои иловагї фаро-
вон дар дарсњояш истифода 
мебарад, зеро китоби дарсї 
барои хонанда аст ва донишу 
љањонбинии омўзгор бояд фа-
ротар аз он бошад. 

Дар давоми фаъолияташ 
њам ба сифати омўзгор ва њам 
дар вазифаи љонишини ди-

ректор, хонандагони мактаб 
дар олимпиадањои ноњиявию 
минтаќавї ва љумњуриявї иш-
тирок намуда, љойњои ифти-
хориро соњиб гардидаанд. 

Шавњараш Шарофиддин 
Талбаков низ соли 1980, баъ
ди хатми ДДОТ ба номи С. 
Айнї, 45 сол боз ба њайси 
омўзгори география фаъолият 
дорад. Онњо оилаи намунавии 
омўзгорон буда, соњиби 6 фар-
занд мебошанд. Фарзандона-
шон низ соњибмаърифатанду 
њамагї оилаи хушбахт доранд. 
Онњо дар тарбияи фарзандон 
бо масъулият амал карда, хуб 
медонанд: он касе худшиносу 
ватандўст мешавад, ки дониш 
ва маърифати баланд дошта 
бошад ва фарзандонашонро 
дар њамин руњия тарбияву ба 
камол расонад.

Муаллима Х. Кирликова 
зикр намуд, ки дар дарсњояш 
њамеша хонандагонро ба 
омўхтани илмњои бунёдї ва 
омўзишу забонњои хориљиро 
талќин мекунад, чунки дар 
замони муосир танњо бо 
омўзиши бардавом ва фароги-
рии донишњои замонавї ин-
сон ба ќуллаи маќсуд мерасад. 

Муаллима аз он ифтихор-
манду сарфароз мебошад, ки 
шогирдони зиёдеро ба камол 
расондааст, ки дар соњањои 
гуногуни хољагии халќ фаъо-
лият доранд. Иддае њамчун 
омўзгор дар муассисањои таъ
лимї ба тадрис машѓул буда, 
барои шукуфоии бештари Ва-
тани азизамон – Тољикистон 
хидмат мекунанд. 

Ба омўзгори собиќадору 
фидої Хиробон Кирликова са-
ломатии бардавом, саодатмандї 
ва дар љодаи масъулиятманди 
таълиму тарбия дастовардњои 
бештарро таманно дорем. 

Насриддин ОХУНЗОДА,
«Омўзгор»

Њангоми таътили тобисто­
на дар дења яке аз дўстон гуфт, 
ки мехоњад наберањояшро ба ягон 
мактаби пойтахт барои идомаи 
тањсил бубарад. Дар ин хусус аз 
ман маслињат пурсид. 

Бо маслињати ман дўстам ду на-
бераашро аз дења ба Литсейи Ума-
ри Хайём овард. Маълум гашт, 
ки ќабули шогирдони нав ба ин 
мактаб кори сањлу осон набуда-
аст. Рўзи ќабул ба њуљљатсупорї 
ва дохилшавї ба мактабњои 
олии замони Шуравї монанд ва 
анбўњи хонандагону волидайни 
онњо даромадгоњ ва њавлии мак-
табро пур карда буданд. Рўзњои 
аввал баќайдгирї ва рўзњои дигар 
санљиши сатњи дониши хонанда-
гон ба шумор мерафтааст. 

Хушбахтона, наберањои дўстам 
аз санљиш гузашта, шомили мак-
таб шуданд. Аз ин рў, хонандае, 
ки аз ду ва ё зиёда фан бањои се (ба 
њисоби бањогузарии дањбала бањои 
панљу шаш) мегирифтааст, аз њаќќи 
тањсил дар мактаб мањрум мегарди-
дааст. Аз ин рў, хонандагон пайвас
та талош менамоянд, ки бо бањои 
хубу аъло тањсил намуда, ахлоќи 
намунавї дошта бошанд.

Бо њамин маќсад, дўстам хоњиш 
намуд, ки гоњ-гоње аз тањсили на
берањояш огоњ шавам. 

Рўзе ба муассисаи мазкур раф-
та, бо муаллимону роњбари син-
фи онњо ва хонандагон вохўрдам. 
Аз ќадами нахустин ба ин даргоњ 

маро эњсоси хушї фаро гирифт, 
аз муносибат ва лањни хуши 
муњофизи даромадгоњ сарам ба ос-
мон расид. Баъд аз салому алейк 
худро муаррифї карда гуфтам, 
ки ба назди директори муассиса 
Мањмадсаид Назирзода омадаам. 
Муњофиз гўширо бардошт ва ба 
директор занг зад. Дафтари кории 
директор дар ошёнаи якум буда-
аст. Пас аз чанд лањза занги мактаб 
садо дод, хонандагон як-як, ду-ду, 
се-се аз синфхонањо берун шуданд. 
Хонандагон бе баровардани са-
дои баланд, бе ягон хархаша ба 
роњи худ равон буданд, боодобо-
на байни њам суњбат мекарданд. 
Хушњоливу вуљудамро фарањ фаро 
гирифт, ба ояндаи неки насли нав
рас боварї њосил кардам. 

Баъди чанд лањзаи интизорї 
Мањмадсаид омад. Ба ў маќсадамро 
фањмонидам. Баъди суњбат бо иљо
зат ба яке аз дарсњои омўзгорон 
иштирок кардам. Роњбари синф 
њам омад, баъд якљо бо директо-
ри мактаб ба синф ворид шудам, 
маро дидан замон чењраи Абдул-
ло ва Мустафо-наберагони дўстам 
шукуфт. Дарси технологияи ит
тилоотї будааст. Нахуст, аз якеи 
онњо суол кардам, ки зери мафњуми 
иттилоот чиро мефањмад. Хушбах-
тона, љавоби дуруст дод: иттилоот, 

яъне, маълумот. Баъдан чанд суоли 
дигаре ба забони англисї ва ком-
пютер пешнињод намуда, љавобњои 
ќонеъкунанда гирифтам. 

Чанде пеш ба Мањмадсаид занг 
задаму аз вазъи хонаводагияш су
ол кардам. Замоне пурсидам, ки 
дар оила фарзанди чандум бошад, 
бо каме тавваќуф зикр кард, ки 
фарзанди ёздањум буда, баъд аз худ 
чор бародару хоњар дорад. Онњо 
дар оила понздањ фарзанд – нуњ пи-
сару шаш духтаранд, ки њамагї дар 
соњањои гуногуни хољагии халќ фа-
ъолият мекунанд. Падараш ронан-
да, хатмкардаи омўзишгоњи касбї-
техникии ноњияи Москва (њоло ба 
номи Мир Сайид Алии Њамадонї) 
буда, зодаи дењаи дурдасти Дев-
дори ноњияи Шамсиддин Шоњин 
мебошанд. Мањмасаид соли 2008 
ба Донишгоњи давлатии Кўлоб ба 
номи Абуабдуллоњи Рўдакї дохил 
шуда, онро бомуваффаќият хатм 
кардааст. Мањмадсаид њоло љавон 
аст. Дар як муддати кўтоњ таво-
нист худро муаррифї намояд. 

Ба Мањмадсаиди Назирзода дар 
љодаи пуршебу фарози омўзгорї 
дастовардњои аз ин бештарро та-
манно дорам.

Мирзоалї МИРАЛИЕВ,
омўзгор

Ту пирўзї, агар пешдастї кунї,
Сарат паст гардад, чу сустї кунї.

Абулќосими Фирдавсї ШАРАФМАНДОН

Филми бадеии муштараки Тољикистону Эрон «Моњї дар шаст» дар шањри Тењрон рўнамої гардид.

Номи ў вирди забонњоНоми ў вирди забонњо

Роҳи бошарафонаРоҳи бошарафона
    ФАЪОЛИЯТФАЪОЛИЯТ

    ФИДОЇФИДОЇ

Дар партави дастуру њидоятњои Асосгу­
зори сулњу вањдати миллї – Пешвои миллат, 
Президенти Љумњурии Тољикистон, муњтарам 
Эмомалї Рањмон ва бо дарназардошти эълон гар­
дидани солњои 2025-2030 њамчун «Солњои рушди 
иќтисоди раќамї ва инноватсия» дар Донишгоњи 
давлатии Хуљанд ба номи академик Бобољон 
Ѓафуров иќдомоти муфид амалї мегарданд.

Тибќи ќарори Шурои олимони донишгоњ, 
сохтори як ќатор кафедрањо бо маќсади баланд 
бардоштани самаранокии таълим ва тадќиќот, 
њамзамон, мутобиќ гардонидани барномањои 
таълимї ба бозори муосири мењнат такмил 
дода шуд.

Дар факултети телекоммуникатсия ва тех
нологияњои иттилоотї дар заминаи таъсиси 
ихтисосњои нав – «Зењни сунъї», «Веб-дизайн 
ва графикаи компютерї» ва «Технологияњои 
иттилоотї дар соњаи телекоммуникатсия» номи 
кафедраи «Барномарезї» ба «Барномасозї 
ва зењни сунъї» ва кафедраи «Системањои 
бисёршабакавї ва телекоммуникатсионї» ба 
«Технологияњои раќамї-инноватсионї» иваз 
шуданд. 

Дар факултети иќтисодї бо маќсади њамо
њангсозии фаъолияти кафедрањо ва мутобиќ 
гардонидани таълим ба талаботи бозори раќа
мї кафедраи «Идоракунии иќтисодї ва мар
кетинг» ба «Иќтисодиёти раќамї ва менељ
мент» табдили ном кард. 

Нуъмон РАЉАБЗОДА,
«Омўзгор»

    ИЌДОМИЌДОМ

Татбиќи иќтисоди раќамї 
ва зењни сунъї

Воќеан, устод Садриддин Айнї 
энсиклопедист мебошад. Дар ин 
бора академик М. С. Осимї навиш
та буд: «Садриддин Саидмуродзода 
Айнї шоир ва нависанда, адабиёт
шинос ва муаррихи забардаст, ав-
валин омўзгору журналисти советї 
ва якумин президенти АФ РСС 
Тољикистон мебошад, ки аз байни 
халќи мењнаткаши тољик баромада-
аст» (Аз рўзномаи «Маориф ва мада-
ният», 22 октябри соли 1968). 

Бузургии устод дар он аст, ки дар 
асарњои худ њаёту мамоти гузашта 
ва имрўзаи халќи худро њаќиќат
нигорона тасвир намудааст. Аз 
љумла, устод Мирзо Турсунзода 
дар маќолаи худ «Асосгузори ада-
биёти советии тољик» навишта буд: 
«Бачагї ва љавонии Айнї дар байни 
халќ гузаштааст. Ѓаму андўњи халќ 
ѓаму андўњи ў, шодии халќ шодии 
ў буд. Айнї, њангоме ки ба балоѓат 
расид, ба ќатъият барои њаќиќат му-
бориза сар кард ва халќро ба сўйи 
њаќиќату маориф њидоят намуд. Ў бо 
роњи интихобкардааш љасурона ва 
софдилона пеш рафт (Аз рўзномаи 
«Коммунист Таджикистана», 26 
апрели соли 1953)». 

Њаёту эљодиёт, мењанпарастї, 
мењнатдўстї, пуртоќатї, серталабї 
ва масъулиятшиносии устод С. Айнї 
намунаи ибрат аст. 

Олими нукташинос С. Ятимов 
навиштааст: «Омилњои аслии фољеа 
аз камбуди тарбия дар шароити 
оила, нотавонии мактаб, заифии 
муњити маънавї, инфрасохтори та-
шаккули њисси ватандории баробар-
вазн ба љањонбинии таассубгароёна, 
масунияти (иммунитети) аќидавї 
дар муќобили тањрики ѓояњои зид
димиллї сарчашма мегиранд». 

Ќариб ним аср омўзгорам ва ин 
навиштањоро пурра тарафдорї ме-
намоям. Пеш аз њама, на њамаи па-
дару модарон ба дараљаи даркорї 
илму дониш доранд, ки ба тарбияи 
маънавии фарзандони худ таъсири 
мусбат расонда тавонанд. Аз шаклу 
услубњои тарбия пурра бохабар нес
танд. Омўзгорон, асосан, рисолати 
худро иљро мекунанд. Пеш аз њама, 
ба шогирдони худ одоби салом до-
дан, тартибу интизом, мазуъњои 
таълимиро мефањмонанд. Дар дар-
си навбатї аз хонандагон вазифаю 
супоришњоро пурсон мешаванд, 
лекин на њамаи онњо ба дарс тайё-
ранд. Аслан бештари духтарбачањо 
ба машѓулиятњо тайёрии наѓз ме-
бинанд. Чанд далел меорем. Дар 

раванди Озмуни љумњуриявии «Фу
рўѓи субњи доної китоб аст» меби-
нем, ки аз 10 нафар ѓолиби озмун 
танњо ду-се нафарашон писар мебо-
шанд.

Истифодаи телефонњои мобилї, 
тамошои филмњо, шабакањои гуно-
гуни интернетї хоњу нохоњ ба таъли-
му тарбияи хонандагону донишљўён 
таъсири манфї мерасонад. 

Дар солњои охир бештари мард
њо – падарони хонандагон дар му
њољирати мењнатианд. Аз ин рў, тар-
бияву назорати фарзандон ба дўши 
модаронанд. Модарон худ дилсўзу 
мењрубону мушфиќанд. Баъзе фар-
зандон бошанд, аз ин истифода бур-
да, на њамеша ба суханони модар 
гўш медињанд. 

Бача њамагї се-чор соат дар мак
таб дарс мехонад. Баъд аз дарс ба 
љойи ба корњои хољагии оила (тар-
бияи мењнатї), китобхонї (тарбияи 
маънавї) машѓул гардидан, ба теле
фонбозї машѓул мешаванд. Низоми 
рељаи рўз ба таври бояду шояд риоя 
намегардад. 

Имрўз дар байни падару модарон 
ва калонсолон чунин аќида роиљ аст, 
ки кори таълиму тарбияи фарзандон 
мањз ба зиммаи омўзгорон бошад. 
Дар баробари ин, падару модарон 
ва ањли љомеа њам вазифадор мебо-
шанд, ки маънавиёти фарзандонро 
дар шароити имрўза, ки хеле њам 
њассос мебошад, зина ба зина боз 
њам баланд бардоранд. 

Боиси хушнудист, ки бо ташаб
буси Сарвари давлат, муњтарам, 
Эмомалї Рањмон озмунњои «Фурўѓи 
субњи доної китоб аст», «Тољикистон 
– Ватани азизи ман», «Илм – фурўѓи 
маърифат» роњандозї шуд.

Довталабон барои савияи до-
ниши худро нишон додан, соњиби 
касбу њунар шудан, ихтироъкорию 
навгонињоро љорї кардан, бо маб
лаѓњои калон њавасманд гардонида 
мешаванд.

Устод Садриддин Айнї давра
њои мактабхонии худро дар асарњои 

«Мухтасари тарљумаи њоли худам», 
«Мактаби кўњна», «Ёддоштњо» бо 
далелњои амиќ нишон додааст. Аз 
ин рў, бояд шукрона аз он намоем, 
ки барои тањсилу фаъолияти корї, 
эљодї, бењтар гардондани шароити 
зиндагонии орому осоиштаамон та
моми имкониятњо фароњам оварда 
шудааст.

Чун як шањрванди одии Љум
њурии Тољикистон ифтихор аз он ме-
намоям, дар донишгоње тањсил кар-
даам, ки њоло ба номи Ќањрамони 
Тољикистон С. Айнї мебошад. Дар 
арафаи љашнгирии 100-солагии ус
тод (соли 1978) дар як љамъомад ба 
фарзанди устод Камолиддин Айнї 
вохўрдам, ки хотирањои худро дар 
бораи падари бузургвораш наќл 
кард. Дар рўзи парда бардоштан 
аз рўйи њайкали устод С. Айнї дар 
шањри Душанбе (соли 1978) иштирок 
намудам. Дар гўшаю канори мам-
лакат кўча, дења, хиёбон, љамоат, 
мактабњо ва ноњия ба номи устоди 
бузурги адабиёти тољик гузошта шу-
даанд. 

Дар охир пешнињод менамоям:
1. Дар барномаи таълимии мак

табњои миёна ва олї миќдори соат
њои дарсї оид ба омўзишии «Њаёт 
ва эљодиёти устод С. Айнї» боз њам 
зиёд карда шавад.

2. Дар телевизион ва радио оид 
ба рўзгор ва фаъолияти эљодии С. 
Айнї барномањо ташкил карда ша-
вад.

3. Тарѓибу ташвиќи хидматњои 
мондагори устод Айнї дар муњити 
оила, мактаб ва љомеа бештар ба роњ 
монда шавад. Њадафи асосї аз он 
иборат аст, ки фарзандони мо чун 
устод Айнї китобдўст ва њомии мил-
лату давлат гарданд. 

Саймањмад СУЛТОНОВ,
омўзгори забон ва адабиёти 

тољики МТМУ №17-и 
ноњияи Абдурањмони Љомї, 

Аълочии маорифи 
Љумњурии Тољикистон 

Бикун шерї он љо, ки шерї сазад.
Абулќосими Фирдавсї ГУЛИСТОН СУХАН

Тољикистонро дар Бозињои сеюми кишварњои ИДМ 142 варзишгар муаррифї менамоянд.

Британияи Кабир
Дар Англия таълимро ба 5 марњалаи асосї (Key 

Stage) таќсим мекунанд:
– Key Stage 1 – аз 5 то 7-сола;
– Key Stage 2 – аз 7 то 11-сола;
– Key Stage 3 – аз 11 то 14-сола;
– Key Stage 4 – аз 14 то 16-сола; 
– Key Stage 5 – аз 16 то 18-сола. 
Њар як зина наќшаи муайяни таълимии худро до-

рад. Фанњои асосие, ки хонандагон дар мактабњои 
миёна бояд омўзанд, адабиёти Англия, математика 
ва технологияи компютерї мебошад. Баъди хатми 
њар як зина хонандагон имтињон месупоранд ва дар 
зинаи навбатї тањсилро идома медињанд. 

Ѓайр аз фанњои таълимї, донишомўзони Англия 
ба машѓулиятњои гуногун низ љалб карда меша-
ванд. Кор бо лоињањо, аз љумла, сохтани моделњои 
илмї, тарњи муњити зист, тањќиќот дар бораи як 
кишвар ва монанди инњо боз њам хонандагонро 
шавќмандтар месозад. 

Гурљистон
Дар Гурљистон тањсилоти 12-сола ба роњ мон-

да шудааст. Тањсил дар зинаи ибтидої ва асосии 
муассисањои тањсилоти миёнаи умумї њатмї мебо-
шад. Ѓайр аз ин, мактабњои кўдакона ва омодагї 
ба мактаб њастанд, ки хурдсолонро барои тањсил 
дар муассисањо омода месозанд. Муассисањои таъ-
лимии давлатї ва хусусї аз рўйи барномаи таъли-
мии миллї амал мекунанд.

Агар хонандагон хоњиши омўхтани касбњои гу-
ногунро дошта бошанд, баъди хатми зинаи асосї 
метавонанд дар омўзишгоњњои касбї-техникї таъ-
лимро идома дињанд. 

Литва
Тањсилоти томактабї дар муассисањои давлатї, 

хусусї, муассисањои таълимии махсус ё тавассути 
муаллимони мустаќил роњандозї карда шудааст. 
Барои кўдакони кишварњои хориљї, ки забони лит-
вагиро намедонанд, таълим бо забонњои хориљї 
низ роњандозї гардидааст. Тањсилоти томактабї 
танњо барои кўдакони 6-7-сола њатмї мебошад ва 
дар 1 рўз 4 соат машѓулият мегузаронанд. 

Инчунин, маблаѓгузории кўдакистонњо аз љо
ниби шањрдорї сурат мегирад. Волидайн танњо 
барои маводи ѓизої ва таълимї маблаѓ пардохт 
мекунанд. 

Тонго
Донишгоњи миллии Тонго бо муттањид карда-

ни донишкадањои таълимии давлатї ташкил шуда, 
27 январи соли 2023 ифтитоњ шуд. Филиалњои 
донишгоњ дар Паху ва Нукуалофа љойгир аст. 
Ин муассисаи тањсилоти олии Тонго илмњои ин-
форматика, сайёњї ва кишоварзї, инчунин, кори 
њамширагї пешнињод мекунад. 

Донишгоњи номбурда тањсилро дар зинањои 
бакалавр ва магистр ба роњ мондааст. Инчунин, 
донишомўзон аз кишварњои хориљї, аз љумла, 
Фиљи, Самоа, Вануату ва Кирибати низ тањсил ме-
кунанд. Барои тањсил дар Донишгоњи миллии Тон-
го донистани забони англисї њатмист, зеро раван-
ди тадрис пурра бо забони англисї ба роњ монда 
шудааст.

Ўзбекистон
Ўзбекистон барои гузариш ба низоми тањсилоти 

12-сола омодагї мебинад. Њадафи асосии гузариш 
ба низоми 12-солаи тањсил баробар шудан бо низо-
ми стандартњои байналмилалии тањсилот мебошад. 

Ѓайр аз ин, дар низоми таълими омўзгорон 
ислоњот ворид шудааст. Њамзамон, дар мактабњои 
олї барномаи нави магистрї оид ба тањсилоти 
фарогир пешнињод шудааст, ки барои дастгирии 
кўдакони дорои эњтиёљоти махсуси таълимї ёрї 
мерасонад.

Тањияи 
Ирода ТИЛАБОВА,

«Омўзгор»

МАОРИФИ ЉАЊОНМАОРИФИ ЉАЊОН

    БУЗУРГДОШТБУЗУРГДОШТ

Рўзе ќабл аз ба сўйи хона роњ гирифтанам, чашмам 
ба тарбиятгирандаи боргоње, ки дар он љо фаъолият 
дорам, афтод. Кўдак дар назди дарвозаи њавлї ба сўйи 
роњ бо ду чашми гирёну афсурда менигарист. Ваќте 
ба наздаш омадам, ў зуд аз љой бархесту маро ба оѓўш 
гирифта, бо дарду алами зиёд иброз намуд: «Ман мода­
рамро интизорам». Якбора дилам реш-реш шуд, аммо 
худамро ба даст гирифта, хостам ѓамро аз ќалби ў бе­
рун кунам, бинобар ин, гуфтам: «Писарам, ту њељ гоњ 
танњо нестї, мо мисли модар бароят ѓамхорї мекунем, 
њатто Давлату Њукумат низ шуморо пуштибонї ме­
кунад. Аз ягон чиз танќисї намекашед ва њама шароит 
барои шумо муњайё гардидааст. Њељ гоњ ѓам махўр». 
Бо ин гуна суханњо ба дили кучаки ин тифлаки маъсум 
таскин бахшидам, то ѓами дурии модарро фаромўш 
кунад.

Бояд ёдовар шуд, ки дар замони соњибистиќлолї 
дар баробари дигар муассисањои таълимї, шароити 

тањсил ва будубоши тарбиятгирандагон дар мактаб-
интернатњои љумњуриявї барои кўдакони ятиму бе-
парастор бо дастгирињои пайвастаи Пешвои миллат 
бењтару хубтар мегардад. Љавонону наврасони ятим 
худро њаргиз бесаробон њис накарда, бо шукргузорї 
аз фазои сулњу осоиши мамлакат илму њунар омўхта, 
дар шукуфоии Точикистони соњибистиќлол сањми 
босазо мегузоранд.

Таваљљуњи Асосгузори сулњу вањдати миллї – 
Пешвои миллат, Президенти Љумњурии Тољикистон, 
муњтарам Эмомалї Рањмон нисбат ба ятимону 
бепарасторон ва маъюбону барљомондагон хеле 
зиёд аст. Дар њама иду айём ва љашнворањои давлатї 
ба ин ќишри ниёзманд дасти кумак дароз мекунанд.

Мастона ЊАЌНАЗАРОВА,
мураббияи Маркази дастгирии 

оила ва кўдаки №2-и ноњияи Сино 

Ман модарамро интизорамМан модарамро интизорам    ЃАМХОРЇЃАМХОРЇ

Рисолаи Саймумин Ятимов 
«Садриддин Айнї ва инќилоби 
маданї» аз он љињат маќбули 
њамагон аст, ки бо забони со­
даю равон ва илмияти баланд 
навишта шудааст. Мавсуф 
њаёту эљодиёти доманадори 
устод Айниро дар тамоми 
љабњањо – назму наср, забону 
адабиёт, фарњангу таърих 
тањлил намудааст.

Устод Айнї Устод Айнї –– энсиклопедисти тавоно энсиклопедисти тавоно
Дар њошияи маќолаи профессор Саймумин Ятимов 

«Садриддин Айнї ва инќилоби маданї»

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Њомид ЊОШИМЗОДА
Равшан КАРИМЗОДА 
Лутфия АБДУЛХОЛИЌЗОДА
Бадриддин МУЗАФФАРЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД            225-81-57
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 225-81-61
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї - 126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз-97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам-
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

225-81-55

Навиштањо ва суратњои ба 
идораи њафтанома воридгаш-
та баргардонида намешаванд. 
Идораи њафтанома навишта- 
њоро дар њаљми на бештар аз 
4 сањифаи компютерии андо- 
заи 14 (фосилаи 1,5)-и 
њарфи Times New Roman Tj 
ќабул менамояд. 

Њафтанома дар матбааи  
нашриёти комплексии  

«Шарќи озод» ба табъ расид. 
Индекси обуна: 68850. 
Адади нашр: 40055 нусха 

QR - коди сомонаи 
расмии нашрияи 

«Омўзгор» 

Навбатдори шумора 
Њ. Њомид

АНЉОМ
Зи душман кай њазар љўяд њунарљўй?!
Зи дарё кай бипарњезад гуњарљўй?!

Фахриддини Гургонї

Роњбарият ва кормандони Ва-
зорати маориф ва илми Љумњурии 
Тољикистон ба сармутахассиси шуъ-
баи таъминоти њуќуќї Алиакбар 
Оймуњаммадзода бинобар даргу-
зашти МОДАРАШ њамдардї баён 
намуда, ба ањли оила ва наздикони 
марњум сабри љамил хоњонанд.

Шањодатномаи гумшудаи Т-АТУХ 
№0000395, ки онро соли 2025 МТХ Мак-
таби муосири байналмилалї дар шањри 
Душанбе ба Абдурањмонов Куруш 
Бањромович додааст, эътибор надорад.

***
Дипломи гумшудаи РТ-1 №337512, ки 

онро соли 1992 Омўзишгоњи омўзгории 
ноњияи Њисор (њоло Коллељи омўзгории 
шањри Њисор) ба Рањимова Парвина Ка-
моловна додааст, эътибор надорад.

ЭЪТИБОР НАДОРАД

    ЭЪЛОНЭЪЛОН

    ТАВАЉЉУЊТАВАЉЉУЊ

Мутобиќи ќарори Њукумати Љум­
њурии Тољикистон «Дар бораи гуза­

ронидани чорабинии иммунизатсионии 
оммавї бар зидди вируси папилломаи 
одам дар Љумњурии Тољикистон» аз 
1 октябри соли 2025 иммунизатсияи 
наќшавии духтарони синни 10-сола 
бо ваксинаи зидди вируси папилломаи 
одам ба таври доимї ба роњ монда ме­
шавад. Њамзамон, аз 1 то 31 октябри 
соли 2025 чорабинии иммунизатсио­
нии оммавї бар зидди вируси папилло­
маи одам дар Љумњурии Тољикистон 
байни духтарони 11-14-сола гузаро­
нида мешавад.

Пешгирии беморї осонтар аз дармон астПешгирии беморї осонтар аз дармон аст

Дар амалисозии ин тадбирњо наќши 
омўзгорон муњим аст, зеро дар њамдастї 
бо кормандони тиб барои бењтар намуда-
ни сатњи огоњии падару модарон оид ба 
ањаммият ва бехатарии ваксинаи зидди ви-
руси папилломаи одам мусоидат карда ме-
тавонанд.

Сироят ва пайомад
Саратони гарданаки бачадон яке аз 

намудњои маъмултарини бемории саратон 
дар байни занон мебошад. Вируси папилло-
маи одам сабаби асосии пайдоиши сарато-
ни гарданаки бачадон аст, ки онро метавон 
пешгирї кард.

Иммунизатсия – роњи наљот
Аз соли 2006 то моњи сентябри соли 2025 

иммунизатсия бар зидди вируси папилло-
маи одам њаёти занонро дар 148 кишвари 
љањон аз саратони гарданаки бачадон њифз 
кардааст.

Иммунизатсия бар зидди вируси папил-
ломаи одам чист?

Иммунизатсия бар зидди вируси папил-
ломаи одам (ВПО) усули безарар ва самара-
бахши муњофизат аз сироятёбї ба вирусест, 
ки оќибати он метавонад ба якчанд намуди 
беморињо, аз љумла, саратони гарданаки 
бачадон оварда расонад. Иммунизатсия 
системаи муњофизатии бадан, яъне, масуни-
ятро мустањкам мекунад ва ба организм ку-
мак мерасонад, ки бар зидди вируси папил-
ломаи одам муќовимат карда, пайдошавии 
саратони гарданаки бачадонро пешгирї 
намояд. 

Оё саратони гарданаки бачадон имрўзњо 
барои љомеа мушкилї эљод кардааст?

Бале, тибќи маълумоти омори расмии 
Љумњурии Тољикистон, сатњи пањншавї ва 
дарёфти он дар байни беморињои сарато-
нии занон љойи дуюмро ишѓол намудааст. 

Ба кињо иммунизатсия тавсия дода ме-
шавад?

Иммунизатсия бар зидди вируси папил-
ломаи одам ба духтарони синни 10-сола тав-

сия дода мешавад. Њамзамон, бо маќсади 
пешгирии пањншавии вируси папилломаи 
одам, дар соли аввали вориднамоии ин вак-
сина чорабинии иммунизатсионии оммавї 
бар зидди ВПО бо фарогирии духтарони 
синни 11-14-сола низ амалї мешавад. Ис-
бот шудааст, ки дар ин синну сол иммуни-
затсия бар зидди вируси папилломаи одам 
самарабахшии бештар дорад, зеро системаи 
муњофизатии бадан пурќувват шуда, солњои 
тўлонї боќї мемонад.

Чанд вояи ваксина метавонад инсонро 
аз гирифторшавї ба беморињое, ки сабаби 
пайдоиши онњо ВПО мебошад, муњофизат 
намояд?

Воридкунии як вояи ваксина бар зидди 
ВПО масунияти боэътимод ва тўлониро 
дар бадани инсон ба вуљуд меорад.

Иммунизатсия бар зидди вируси папил-
ломаи одам дар куљо гузаронида мешавад?

Иммунизатсия дар муассисањои тањ
силоти миёнаи умумї аз љониби корман-
дони тиб гузаронида мешавад. Духта-
роне, ки ин ваксинаро бо ягон сабаб дар 
муассисањои тањсилоти миёнаи умумї 
нагирифтанд, иммунизатсияи онњо дар 
муассисањои тиббии макони истиќомат гу-
заронида мешавад.

Чанд муддат аст, ки ваксина бар зидди 
вируси папилломаи одам дар љањон дастрас 
мебошад?

Таќрибан 20 сол инљониб иммунизат-
сия бар зидди вируси папилломаи одам ба 
ањолии дунё дастрас буда, тўли ин муддат 
зиёда аз 500 миллион вояи ваксина ворид 
карда шудааст. Имрўзњо миллионњо нафар 
духтарони иммунизатсияшуда аз хатари 
гирифторшавї ба беморињое, ки сабаби 
пайдоиши онњо вируси папилломаи одам 
мебошад, аз љумла, саратони гарданаки ба-
чадон ба таври боэътимод муњофизат шуда-
анд.

Дар кадом кишварњо иммунизатсия бар 

зидди вируси папилломаи одам ворид карда 
шудааст?

Иммунизатсия бар зидди вируси папил-
ломаи одам дар барномањои иммунопро-
филактикаи 148 мамлакати дунё, аз љумла, 
ИМА, Канада, кишварњои Иттињоди Ав-
рупо, љумњурињои Осиёи Марказї – Ќа
зоќистон, Ўзбекистон, Туркманистон ва 
Ќирѓизистон, њамчунин, давлатњои исломии 
Арабистони Саудї, Амороти Муттањидаи 
Араб, Ќатар, Туркия, Бањрайн, Индонезия 
ва Малайзия ворид карда шудааст.

Истењсолкунандаи ваксинаи зидди ВПО 
кадом кишвар аст?

Иёлоти Муттањидаи Амрико истењ
солкунандаи намуди ваксинаи зидди ВПО 
мебошад, ки дар Љумњурии Тољикистон ис-
тифода мешавад.

Оё иммунизатсия бар зидди вируси па-
пилломаи одам ройгон аст?

Дар Љумњурии Тољикистон иммунизат-
сия бар зидди вируси папилломаи одам бай-
ни духтарони синну соли маќсаднок ройгон 
(бепул) гузаронида мешавад. Иммунизат-
сия бар зидди ВПО сармоягузории фоидао-
вару ќадами муњим дар самти бењтар наму-
дани солимии ањолї ва ояндаи бе саратони 
гарданаки бачадон мебошад, ки дар он њар 
як зану духтар метавонад сињату хушбахт 
умр ба сар барад.

Ваксинагирии сариваќтї бар зидди ви-
руси папилломаи одам барои нигоњдории 
солимии фарзандон мусоидат мекунад.


